
JAZONI IJRO ETISH MUASSASALARIDAN OZOD ETILGAN SHAXSLAR 
TOMONIDAN QAYTA JINOYAT SODIR ETILISHINING 
SABAB VA SHAROITLARI: KRIMINOLOGIK TAHLIL

Rixsimov Komron Abrorovich
Oʻzbekiston Respublikasi Kriminologiya tadqiqot instituti ilmiy 
xodim-tadqiqotchisi

Annotatsiya. Mazkur maqolada jazoni ijro etish muassasalaridan ozod etilgan shaxslar tomonidan qayta 
jinoyat sodir etish holatlari, ularning asosiy sabab va shart-sharoitlari tahlil etilgan. Qayta jinoyatchilikni 
keltirib chiqaradigan shaxsiy, ijtimoiy-iqtisodiy, jazo va reabilitatsiya tizimi va axloqiy tarbiya bilan bogʻliq 
omillar oʻrganilib, mavjud profilaktik mexanizmlarning samaradorligiga baho berilgan.
Kalit soʻzlar: qayta jinoyatchilik, jazoni ijro etish muassasalari, ozod etilgan shaxslar, ijtimoiy omillar, ilmiy 
yondashuv, profilaktika

КРИМИНОЛОГИЧЕСКИЙ АНАЛИЗ ПРИЧИН И УСЛОВИЙ ПОВТОРНОГО СОВЕРШЕНИЯ 
ПРЕСТУПЛЕНИЙ ЛИЦАМИ, ОСВОБОЖДЕННЫМИ ИЗ УЧРЕЖДЕНИЙ 

ПО ИСПОЛНЕНИЮ НАКАЗАНИЙ
Аннотация: В статье проанализированы случаи рецидива преступлений лицами, освобож-
дёнными из учреждений исполнения наказаний, а также основные причины и условия, способ-
ствующие повторному совершению преступлений. Изучены личные, социально-экономические 
факторы, а также аспекты, связанные с системой наказаний, реабилитации и нравственного 
воспитания, дана оценка эффективности существующих профилактических механизмов.
Ключевые слова: рецидивизм, учреждения исполнения наказаний, освобождённые лица, 
социальные факторы, научный подход, предупреждение преступлений.

CAUSES AND CONDITIONS OF RECIDIVISM AMONG INDIVIDUALS RELEASED 
FROM PENAL INSTITUTIONS: A CRIMINOLOGICAL ANALYSIS

 Abstract: This article analyzes cases of recidivism among individuals released from penal institutions, as 
well as the main causes and conditions contributing to the reoffending. Personal and socio-economic 
factors, along with aspects related to the penal system, rehabilitation, and moral education, are examined, 
and an assessment of the effectiveness of existing preventive mechanisms is provided.
Keywords: recidivism, penal institutions, released individuals, social factors, scientific approach, crime 
prevention

B
ugungi kunda jazoni ijro etish muas-

sasalaridan ozod etilgan shaxslar-

ning maʼlum qismi tomonidan qayta 

jinoyat sodir etilishi jiddiy muammolardan biri 

boʻlib, uni ilmiy asosda oʻrganish va amaliy 

yechimlarini ishlab chiqish, jamiyat barqarorligi 

hamda huquqbuzarliklar profilaktikasini taʼmin-

lash yoʻlidagi muhim vazifalardan biri hisoblanadi. 

Statistik maʼlumotlarga koʻra, respublikada 2024-

yilda jami jinoyat sodir etgan shaxslar orasida 

muqaddam sudlanganlar tomonidan sodir etilgan 

jinoyatlarning ulushi 10,8 foizni tashkil etmoqda. 

Xorijiy mamlakatlarda jazo muddatini oʻtab, 

ozodlikka chiqqandan soʻnggi ikki yil mobaynida 

qayta jinoyat sodir etgan shaxslar ulushi boʻyicha 

mavjud statistik maʼlumotlar tahlil qilinib, ularning 

mamlakatlar kesimidagi nisbiy koʻrsatkichlari 

oʻrganildi.

